
GOUVÈNÈ CUOMO ANONSE ENPAK EKONOMIK TOURIS DEPASE $100 MILYA 

POU PREMYE FWA NAN ISTWA ETA NEW YORK 
 
 

Travay ki gen rapò a sektè touris te ogmante pa 16 pousan depi 2011 
New York Rete Eta ki pi vizite pa vwayajè etranje yo pou 14yèm ane youn dèyè lòt 

 
Avèk wikenn 4 jiyè kap apwoche a, Gouvènè a prezante piblisite Kanpay Touris 
Ete 2015 ak Lide vakans nan ILoveNY.com 
 
 
Gouvènè Andrew M. Cuomo jodia te anonse enpak ekonomik total endistri touris Eta 
New York nan 2014 te atenn nivo rekò ki pi elve de $100.1 milya. Envestisman istorik 
nan endistri touris la te jenere kwasans travay ak yon ogmantasyon nan kantite vizitè 
New York, sa fè li vini eta ki pi vizite pa vwayajè etranje yo pou 14yèm ane youn dèyè 
lòt. Gouvènè a te souliye tou kanpay piblisite ete 2015 lan ki prezante destinasyon ak 
atraksyon ki soti nan tout rejyon yo nan eta. 
 
“Yon endistri touris ki pi fò nan New York vle di plis travay ak plis aktivite ekonomik nan 
kominote lokal yo. Se poutèt sa a devlope endistri sa ki esansyèlman enpòtan te yon 
gwo priyorite pou administrasyon sa a– yon efò ki, jan nouvo done yo montre, te efikas,” 
Gouvènè Cuomo te deklare. “Mwen ankouraje Nouyòkè ansanm avèk vizitè yo pou 
rejwenn gwo kantite moun kap fè vakans nan eta sa a epi pou yo vin wè pou tèt yo tout 
sa Empire State gen pou ofri.” 
 
Kòm wikenn kat jiyè a ap demare sezon ete a, kanpay piblisite touris ete Gouvènè a 
envite rezidan ansanm avèk vizitè yo pou selebre istwa eta epi eksperimante 
destinasyon ki san parèy, atraksyon, aktivite, peyizaj, ak opòtinite kiltirèl Eta New York 
gen pou ofri. Piblisite a prezante Restoratè Vil New York Danny Meyer, ansyen dirijan 
Lig Jwè Bezbòl pou New York Yankees Mariano Rivera, ak Dirijan Lig Jwè Bezbòl pou 
New York Mets David Wright. Piblisite a ankouraje rezidan yo ansanm avèk sila yo kap 
vwayaje andeyò eta pou vizite www.iloveny.com epi planifye pwochen vwayaj yo nan 
New York jodia. 
 
Tourism Economics te kondwi yon etid sou enpak ekonomik nan itilize Lojisyèl Analiz 
pou Planifikasyon (IMPLAN), sa tout gouvènman nan mond yo itilize, inivèsite, ak 

òganizasyon yo nan sektè prive ak piblik la. Lojisyèl la bay Tourism Economics aksè a 
done nasyonal, nan nivo eta ak konte pou bay rezilta ki presiz anpil. Yo te kalkile done 
pou rapò 2014 Eta New York nan itilize yon kantite lavant atravè ekonomi ki montre 
enpak dirèk, endirèk ak enpak lokal. 
 
Enpak Dirèk: $62.46 milya  
Enkli avantaj imedyat pou moun ak konpayi ki bay sèvis oswa byen dirèkteman a 
vwayajè yo. 
 
Enpak endirèk: $18.52 milya 
Avantaj segondè pou founisè byen ak sèvis, pa egzanp, grosis alimantè ki bay restoran 
New York yo machandiz. 
 
Enpak  a ekonomi lokal: $19.18 milya  
Avantaj pou ekonomi New York nan revni ki soti nan nivo enpak dirèk ak endirèk 
depanse nan sèvis ak byen. Pa egzanp, anplwaye restoran yo depanse salè yo nan 
mache episri lokal. 
 
Depi li te antre nan administrasyon an, Gouvènè a te devlope endistri touris New York 
la. Depi 2011, travay nan sektè touris te ogmante de 16 pousan. Daprè Rapò Enpak 
Ekonomik Touris nan New York, nan 2014, depans touris te jenere yon estimasyon $7.8 
milya nan taks sou lavant eta ak lokal e vizitè dirèk yo te vizite jiska 5.4 pousan. Anplis, 
nan 2014, kantite vizitè nasyonal ak entènasyonal nan New York pwojete pou l grandi 
de 4 pousan a preske 227.5 milyon total nan 2014, depase nivo kwasans nasyonal la . 
Rezilta nan tout nivo sou enpak touris nan Eta New York te jwenn ke modèl IMPLAN, te 
atenn yon enpak ekonomik total de $100.1 milya. 
 
Pou 14yèm ane youn dèyè lòt, New York se te eta vwayajè etranje yo te pi vizite an 
2014, daprè Biwo Depatman Nasyonal Komès Touris ak Vwayaj Etazini. Yon total 9.98 
milyon vizitè etranje te vini nan Empire State ane pase, konte pou 29% nan tout vwayjè 
etranje yo nan Etazini. Florida rete #2 e California te klase #3 pami eta yo ki gen vizit 
etranje. 
 
Prezidan, PDG & Komisyonè Empire State Development Howard Zemsky te deklare, 
“Touris se yon pati enpòtan nan ekonomi New York e li esansyèl pou kominote yo nan 
Niagara Falls a Konte Nassau. Sou lidèchip Gouvènè Cuomo, envestisman stratejik nou 
an kap pwomote New York ap ede pou kreye yon ane rekò. Grasa patenarya lokal, 
nasyonal ak entènaysonal nou an, nou pral kontinye pwomote tout sa New York gen 
pou ofri epi bati opòtinite ekonomik nan 2015 ak odela.” 
 
Senatè Betty Little te deklare, “Envestisman Touris New York ap konplete moun yo kap 
gade nan nivo lokal, ede pwopaje mesaj la ke gen anpil bagay pou renmen osijè New 
York. Kòm prezidan Afè Kiltirèl Sena, Komite Touris, Park ak Rekreyasyon, mwen te 
kontan dèske m te fè patenarya avèk Gouvènè Cuomo, Manm asanble Markey, Empire 
State Development ak òganizasyon touris nan eta pou ogmante finansman nan Bidjè 
Eta nou an pou komèsyalizasyon touris. Gen yon benefis ki klè anpil nan fè sa kòm 

travay ak revni te ogmante egalman.” 
 
Manm asanble Margaret Markey, Prezidan Komite Asanble sou Touris, Park, Art ak 
Devlopman Espò te deklare, “Sa a se yon nouvèl fòmidab e li demontre kijan aksan 
Gouvènè Cuomo sou sektè touris kontinye peye benefis. ‘I Love New York’ plis pase 
yon slogan. Sa a ogmante kantite vizitè e depans yo vle di nouvo djòb ak aktivite 
ekonomik kap grandi toupatou nan Eta New York.” 
 
Prezidan & PDG Fort Ticonderoga Beth Hill te deklare, “Prezans anjeneral te jiska 4 
pousan, e revni te jiska 14 pousan nan 2014. Angajman Gouvènè a pou ogmante 
pwomosyon Adirondacks ak North Country te sètènman gen yon enpak sou rantabilite 
Fort Ticonderoga.” 
 
Prezidan & PDG vizit Buffalo Niagara Patrick Kaler te deklare, “Pwen fokal 
revitalizasyon Buffalo se te Canalside avèk devlopman zòn dlo $300 milyon, ki santre 
sou tèminal istorik lwès nan Canal Erie te atire plis pase 1 milyon vizitè nan 2014. Efò 
Gouvènè Cuomo ak Devlopman Empire State te fè Canalside yon pati enpòtan nan 
kouwònn transfòmasyon yon fwa pou tout Buffalo.”  
 
Direktè Kominikasyon nan Dia Art Foundation Melissa Parsoff te deklare, “Nou kontan 
anpil dèske nou te patisipe nan kanpay 2014 “I Love New York”. Nou te resevwa 
kòmantè sou piblisite a espesyalman pandan olenpik la lè li te atenn yon laj odyans. 
Anfèt, yon bagay ki enteresan, anpil vizitè te di nou ke yo te vini nan mize a akoz 
piblisiite a. Grasa pwogramasyon elaji, yon anfaz ajoute sou piblisite ak nouvo 
patenarya, prezans nou pat janm sispann ogmante pandan peryòd sa a. Ant ane fiskal 
2013 ak ane fiskal 2014, nou te wè preske yon ogmantasyon 20% nan vizitè.” 
 
Egzekitif Destiny USA David Aitken te deklare, “Anfaz global sou touris nan Upstate 
New York pandan ane ki sot pase yo pa Gouvènè Cuomo ak Eta New York ap ede 
kondwi nouvo vizit nan Santral New York. Strateji pou travay entènasyonalman nan 
Kanada, Lachin, Angletè ak Ostrali (pami lòt) pou ankouraje toune gwoup vizit nan 
Syracuse ak lòt mache nan upstate ap entwodui nouvo kliyan nan vas byen nou 
eksperimante sou yon baz regilye. Destiny USA ap rete tann pou l travay avèk Eta New 
York pou plis ogmante enpak pozitif ki asosye avèk yon ekonomi touris kap grandi .” 
 
Angajman Gouvènè Cuomo a touris kontinye nan tout rejyon nan eta e sibvansyon 
Market NY aktyèlman disponib grasa Wonn V nan inisyativ Konsèy Devlopman 
Ekonomik Rejyonal Gouvènè Cuomo pou jiska $12 milyon. Fon an disponib pou pwojè 
yo ki pral ogmante touris ak kreye opòtinite travay nan Eta New York. Yo envite Biznis, 
minisipalite, òganizasyon non-pwofi ak lòt antite yo pou aplike nan dat 31 jiyè 2015 a 4 
p.m. Klike la pou aplikasyon ak la pou direktiv ak kritè klasman.  

